
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR MIRATIMIN E MODELIT TË KODEVE TË SIGURISË  QË DO TË PËRDOREN NË ZGJEDHJET PËR ORGANET E QEVERISJES VENDORE TË DATËS 21 QERSHOR 2015
Komisioni Qendror i Zgjedhjeve në mbledhjen e datës 27.01.2015, me pjesëmarrjen e:

Lefterije
LUZI -

                     Kryetare

Hysen

OSMANAJ-


Anëtar

Klement       ZGURI-


          Anëtar                           

Vera

SHTJEFNI-


Anëtare

Shqyrtoi çështjen me:

OBJEKT:
Miratimin e modelit të kodeve të sigurisë, që do të përdoren në zgjedhjet për Organet e Qeverisjes Vendore të datës 21 qershor 2015.
BAZA LIGJORE: 
Neni 23, pika 1/a, neni 99 pika 2,b, neni 100, pika 4 të ligjit nr. 10019, datë 29.12.2008 “Kodi Zgjedhor i Republikës se Shqipërisë, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe, dëgjoi diskutimet e të pranishmëve; 

V Ë R E N
Nenet 99, pika 2/b, 100, pika 4 e ligji nr. 10019, datë 29.12.2008 “Kodi Zgjedhor i Republikës së Shqipërisë“, i ndryshuar, përcaktojnë detyrimin e KQZ-së për të dërguar në selitë e KZAZ-ve numër të mjaftueshëm kodesh sigurie si dhe procedurat e dorëzimit dhe përdorimit të tyre. 

Kutia e votimit dhe ajo e materialeve zgjedhore mbyllen me vula/kode të posaçme sigurie.  Si element identifikues është një numër unik gjashtë shifror. Vulat e përdorura për zgjedhjet për Kuvendin 2013, kishin ngjyrë gri dhe përbërja e tyre prej kavo çeliku, i bën ato shumë të sigurta. Ky model vule/kodi sigurie është përdorur nga KQZ që prej zgjedhjeve të vitit 2005 dhe nga eksperienca e deritanishme ka rezultuar se është një material i sigurtë dhe që shmang ndërhyrjen në kutinë e votimit apo kutinë e materialeve zgjedhore.
Një pjesë e Kodeve të sigurisë të përdorura në zgjedhjet e mëparshme  janë gjendje në magazinën e KQZ-së. Këto kode nuk mund të përdoren për zgjedhjet për Organet e Qeverisjes Vendore 2015, pasi mund të përbëjnë rrezik për dublikimin e numrave serial që kanë këto kode. Për këtë arsye, sipas modelit të këtyre vulave/kode sigurie, lind e domosdoshme blerja e kodeve të reja  me elemente të tjerë sigurie. Duke qenë se Kodi Zgjedhor përcakton se kodet rezervë që i dërgohen ç’do qendre votimi, duhet të kenë  ngjyrë të ndryshme, ato mund të përballohen nga sasia që është gjendje në magazinën e KQZ-së. Për sa i përket ngjyrës së vulës/kodit, duke qenë se janë përdorur të gjitha ngjyrat në zgjedhjet e mëparshme, propozojmë që të jetë jeshile e errët, e ndryshme nga jeshilja e përdorur në zgjedhjet e vitit 2005, me numër 6 shifror në ngjyrë të zezë. 
Në mbledhjen e datës 21.01.2015 nga përfaqësuesit e partive politike u propozua që vulat/kode sigurie të kenë ngjyrë të zezë me numrër 6 shifror të bardhë, ndërsa vulat/kode sigurie rezervë të jenë të reja dhe në ngjyrë qielli të hapur.

PËR KËTO ARSYE

Komisioni Qendror i Zgjedhjeve bazuar në nenin 23, pika 1/a, nenin 99 pika 2/b dhe nenin 100, pika 4 të ligjit nr.10019, datë 29.12.2008 “Kodi Zgjedhor i Republikës së Shqipërisë“, i ndryshuar
V E N D O S I
1. Miratimin e llojit të vulës me kode sigurie për mbylljen e kutive të votimit dhe kutive të materialeve zgjedhore, i njëjtë me atë të përdorur në zgjedhjet për Kuvendin 2013, sipas lidhjes 1, bashkëlidhur këtij vendimi. 

2. Vulat me kodet e sigurisë që do të përdoren në zgjedhjet për Organet e Qeverisjes Vendore të datës 21 qershor 2015 të jenë të reja, me ngjyrë të zezë dhe,  me numër 6 shifror në ngjyrë të bardhë. 
3. Vulat me kodet e sigurisë rezervë që do t’i dërgohen qendrave të votimit, të kenë ngjyrë qielli të  hapur.
4.   Ky vendim hyn në fuqi menjëherë.

Lefterije     LUZI -

          Kryetare

Hysen
        OSMANAJ-
          Anëtar

Klement     ZGURI-
                     Anëtar                           

Vera
        SHTJEFNI-

Anëtare

LIDHJA 1
Modeli i vulës metalike me kode sigurie :
Trupi i vulave (kodeve) të sigurisë është i përbërë me Material plastik (ABS) ngjyrë e zezë në të cilin stampohet kodi KQZ dhe numri serial 6-shifror me ngjyrë të bardhë.

Kablli është i përbërë prej çeliku të galvanizuar me diametër 1.8 mm dhe gjatësi minimale 20 cm.

     Vula me kode sigurie





Specifikime teknike


Kavo çeliku e galvanizuar 200 mm ǿ 1.8 mm-6x7 AF


Kokë plastike : ngjyrë e zezë 





kodet rezerve ngjyrë : qielli të hapur





Elementë identifikues: 3 (tre) gërma KQZ, 6 (gjashtë) numra serial me ngjyrë të bardhë. 

